
   
 

 

23-01-2019 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit: 

 

1.  Kalaallit Nunaanni uuliamik gasimillu inerirtortitsiinnarnissaq siunertaralugu suliassat 

tapiiffigineqarsimasut allattorneqarsimaffianni (takuuk apeqq.3, se nr.314-2018) ilaatigut 

tapiiffigineqarsimavoq aallarnisaasumik ineriartortitsivik. Sunamita pissutaava aaqqissuussinerup 

taassuma tapiiffigineqarsimaneranut, pineqanngimmammi uuliamik gasimillu ineriartortitisinissaq 

kisiannili pineqarluni soorlu siunnersuutip aappassaaneernerani Inuutissarsiornermut, Suliffeqarnermut, 

Niuernermut Nunanullu Allanut tunngasunut Naalakkersuisup akissummini oqarneratut (takuuk ina.gl, 

FM2016-p ataaniittoq):  

” Siunnersuutip aallarnisaasunik ineriartortitsinermik ingerlataqarnerit pilersinnissaat periarfissippai, 

taakkunatigut soorlu pilerisaarinernut, inatsisaasunut naatsorsuutinullu il.il. peqataasut 

suleqatigiinnermik ilitsersorneqarnermillu pissarsisinnaalersimmagit.”? 

 

2.  Naalakkersuisut oqaatigisinnaanerlugit suliniutit allat, allattuiffimmiinngitsut, uuliasiornermulli 

gasisiornermullu tunngasut, tapiiffigineqarsimasut/tapiiffiigineqassamaartut/akissaminnik 

pissarsisimasut. Taamaassimappat, aningaasat amerlassussaat oqaatigeqquneqarpoq aamma 

tapiissutip/akiliutissap tunniunneqarfia piffissaq.  

 

3. Siusinnerusukkut apeqqutinni, apeqqut 3-mi apeqqutigaara, " ... aningaasat atorneqarsimanngitsut 

qassiunersut, kingornalu ingerlaannartumik Inuutissarsiornermut Naalakkersuisoqarfimmut 

atugassanngortinneqarsimasut? Naalakkersuisut akeqquneqarput "aappimik" imaluunniit "naaggamik" 

ilumut konto 34.16.03-mi aningaasanik uninngasuuteqartoqarnersoq atorneqarsimanngitsunk 

taamaattumillu Naalakkersuisunut ingerlateqqinneqartussanik? Taamaassimappat, aningaasat qanoq 

amerlatiginerat nalunaarutigeqquneqarpoq.  

 

4. Siusinnerusukkut akissummi (normu 314-2018) takuneqarsinnaavoq ilisimatusarfiit arlallit 

misissuititsinermi suleqataatinneqartut il.il.  Naalakkersuisunut oqaatigeqquneqarpoq ilisimatusarnissaq 

pillugu Ilisimatusarfiit makkua isumaqatigiissuteqarfigineqarsimanersut:  Ilisimatusarfik, Asiaq, GEUS 

uuliasiornermut gasisiornermullu atatillugu 1.1.2018-miilli. Naatsorsuusiami takussutisseqquneqarput, 1) 

naatsumik oqaatigalugu isumaqatigiissut sumut tunnganersoq, 2) aningaasat amerlassusaat aamma 3)  

piffissaq isumaqatigiissuteqarfiusimasoq.  

 

(Inatsisartunut ilaasortaq Randi Vestergaard Evaldsen, Demokraatit) 

 

Tunngavilersuut 

 



   
 

 

Apeqqutinnut (normu 314-2018-mut) akissutinut qujanaq. Akissutilli pissutissaqartilerpaannga allanik 

apereqqinnissannut, taakkulu Naalakkersuisunut akeqquakka.  

 

Tamanna tunngavigalugu ullut sulliviit naliginnaasut qulit iluanni apeqqutinnut akissutit tigunissaannut 

qilanaarpunga.  

 

 

 

 


